
ՄԵՆԵՐԳԻՉՆԵՐԻ (ԴԱՍԱԿԱՆ ԵՐԳԵՑՈՂՈՒԹՅՈՒՆ) ՀԱՆՐԱՊԵՏԱԿԱՆ 7-ՐԴ ՄՐՑՈՒՅԹԻ ԿԱԶՄԱԿԵՐՊԱԿԱՆ ՀԱՆՁՆԱԺՈՂՈՎ ՍՏԵՂԾԵԼՈՒ, ԴՐԱ ԱՆՀԱՏԱԿԱՆ ԿԱԶՄԸ ԵՎ ՄՐՑՈՒՅԹԻ ԱՆՑԿԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2003 թվականի սեպտեմբերի 11-ի N 1298-Ն որոշմամբ հաստատված Հայաստանի Հանրապետության մշակույթի նախարարության կանոնադրության 14-րդ կետի 4-րդ ենթակետով՝
Հ Ր Ա Մ Ա Յ Ո Ւ Մ  Ե Մ`
1. Ստեղծել Մեներգիչների (դասական երգեցողություն) հանրապետական 7-րդ մրցույթի (այսուհետ՝ մրցույթ) կազմակերպական հանձնաժողով և հաստատել դրա անհատական կազմը` համաձայն N 1 հավելվածի: 
2. Հաստատել մրցույթի անցկացման կարգը` համաձայն N 2 հավելվածի:
3. Մրցույթի իրականացման աշխատանքների հսկողությունը վերապահել նախարարության աշխատակազմի ժամանակակից արվեստի վարչության պետ                             Ա. Ղազարյանին:
4. Սույն հրամանի կատարման հսկողությունը վերապահել նախարարի տեղակալ          Ա. Պողոսյանին:

Հավելված N 1
ՀՀ  մշակույթի նախարարի
2016 թ.          -ի N      Ա  հրամանի
ԱՆՀԱՏԱԿԱՆ ԿԱԶՄ
ՄԵՆԵՐԳԻՉՆԵՐԻ (ԴԱՍԱԿԱՆ ԵՐԳԵՑՈՂՈՒԹՅՈՒՆ) ՀԱՆՐԱՊԵՏԱԿԱՆ 7-ՐԴ ՄՐՑՈՒՅԹԻ ԿԱԶՄԱԿԵՐՊԱԿԱՆ ՀԱՆՁՆԱԺՈՂՈՎԻ
	Արթուր Պողոսյան
(նախագահ)


	ՀՀ մշակույթի նախարարի տեղակալ


	Դավիթ Ղազարյան
 
	«Երևանի Կոմիտասի անվան պետական կոնսերվատորիա» ՊՈԱԿ-ի վոկալ տեսական ֆակուլտետի դեկան, «Հայաստանի  երաժշտական ընկերություն» ՀԿ-ի նախագահ, պրոֆեսոր (համաձայնությամբ)



	Անդրանիկ Արզումանյան
	«Ա. Սպենդիարյանի անվան օպերայի և բալետի

ազգային ակադեմիական թատրոն» ՊՈԱԿ-ի տնօրեն



	Արկադի Ավանեսով
	«Երևանի Կոմիտասի անվան պետական կոնսերվատո-
րիա» ՊՈԱԿ-ի պրոռեկտոր (համաձայնությամբ)


	Զառա Խանջյան
	ՀՀ մշակույթի նախարարի խորհրդական


	Ամալյա Ամյան
(պատասխանատու քարտուղար)  


	«Հայաստանի  երաժշտական  ընկերություն» ՀԿ-ի  ավագ
մասնագետ (համաձայնությամբ)




Հավելված N 2
ՀՀ  մշակույթի նախարարի
2016 թ.          -ի N      Ա  հրամանի
Կ Ա Ր Գ
ՄԵՆԵՐԳԻՉՆԵՐԻ (ԴԱՍԱԿԱՆ ԵՐԳԵՑՈՂՈՒԹՅՈՒՆ) ՀԱՆՐԱՊԵՏԱԿԱՆ 7-ՐԴ ՄՐՑՈՒՅԹԻ ԱՆՑԿԱՑՄԱՆ
1. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգը սահմանում է Մեներգիչների (դասական երգեցողություն) հանրապետական 7-րդ մրցույթի (այսուհետ՝ մրցույթ) կազմակերպման և անցկացման ընթացակարգը: Մրցույթը նվիրվում է ԽՍՀՄ ժողովրդական արտիստ, պետական մրցանակների դափնեկիր, պրոֆեսոր Տաթևիկ Սազանդարյանի ծննդյան 100-ամյակին:
2. Մրցույթը կազմակերպվում է Հայաստանի Հանրապետության մշակույթի նախարարության, «Հայաստանի երաժշտական ընկերություն» ՀԿ-ի, «Ա. Սպենդիարյանի անվան օպերայի և բալետի ազգային ակադեմիական թատրոն» և «Երևանի Կոմիտասի անվան պետական կոնսերվատորիա» ՊՈԱԿ-ների կողմից:
2. ՄՐՑՈՒՅԹԻ ԱՆՑԿԱՑՄԱՆ ՊԱՅՄԱՆՆԵՐԸ
3. Մրցույթին կարող են մասնակցել հանրապետության երաժշտական, արվեստի քոլեջների, պետական կոնսերվատորիայի ուսանողներ, (բակալավր, մագիստր, շրջանավարտներ), պրոֆեսիոնալ երգիչ-երգչուհիներ (18-35 տարեկան):
4. Մրցույթն անցկացվելու է 3 փուլով (առաջին, երկրորդ, երրորդ).
       
1) մրցույթի 1-ին փուլը կկայանա 2016 թ. հոկտեմբերի 17- 21-ը.
     

2) մրցույթի 2-րդ փուլը կկայանա 2016 թ. հոկտեմբերի 26-28-ը.
       
3) մրցույթի 3-րդ փուլը կկայանա 2016 թ. նոյեմբերի 3-ին, 4-ին:
5. Մրցույթի երեք փուլերի անցկացման վայրը և ժամը կհայտարարվի լրացուցիչ:
6. Դափնեկիրների եզրափակիչ գալա համերգը կկայանա 2016 թ. նոյեմբերի 6-ին            Ա. Սպենդիարյանի անվան օպերայի և բալետի ազգային ակադեմիական թատրոնում:
7. Մասնակիցների ելույթների հաջորդականությունը կորոշվի վիճակահա-նությամբ և կպահպանվի երեք փուլերի ընթացքում: Վիճակահանությանը չմասնակցելու կամ ուշանալու դեպքում մասնակիցը զրկվում է մրցույթին մասնակցելու իրավունքից:
8. Հայտում ներկայացված մրցույթի բոլոր փուլերի ծրագիրը փոփոխման

ենթակա չէ:

9.  Բոլոր ստեղծագործությունները պետք է կատարվեն բնագրով:
10. Կատարվող ստեղծագործությունների կրկնությունը մրցույթի փուլերում արգելվում է:
11.  Մրցութային հանձնաժողովի (ժյուրիի) որոշումները վերջնական են և փոփոխման ենթակա չեն:
12. Մրցույթի 1-ին և 2-րդ փուլերից առաջ ռոյալի նվագակցությամբ յուրաքանչյուր մասնակցի, անհրաժեշտության դեպքում, 15 րոպե փորձելու հնարավորություն է տրվում Կոմիտասի անվան կամերային երաժշտության տան դահլիճում, իսկ 3-րդ փուլից առաջ սիմֆոնիկ նվագախմբի հետ 30 րոպե՝ Ա. Սպենդիարյանի անվան օպերայի և բալետի ազգային ակադեմիական թատրոնի դահլիճում:
13. 1-ին, 2-րդ փուլերում արիաների, ինչպես նաև 3-րդ փուլերում կատարվող արիաների նոտաները ապահովում է մասնակիցը.
14. Մրցույթի մասնակիցները պետք է ներկայացնեն հետևյալ փաստաթղթերը.
· անձնագրի պատճենը.

· կրթության վկայականի պատճենը.

· տեղեկանք աշխատանքի վայրից կամ ուսումնական հաստատությունից (եթե սովորում է).

· 2 գունավոր լուսանկար (5x6 չափսի).

· մրցույթին ներկայացվող ծրագիրը (տպագրված).

· մրցույթին մասնակցության հայտը (լրացվում է տեղում՝ համաձայն Ձև 1-ի):
15. Փաստաթղթերն ընդունվում են մինչև 2016 թ. հոկտեմբերի 1-ը՝
Հայաստանի երաժշտական ընկերության վարչությունում.

հասցեն՝ Երևան, Սայաթ-Նովայի 15, հեռ. (374-10) 58-04-23:

3. ՄՐՑՈՒՅԹԻ ԸՆԴՀԱՆՈՒՐ ԴՐՈՒՅԹՆԵՐԸ
16. Մրցույթի բոլոր փուլերը տեղի կունենան հրապարակայնորեն:
17. Մրցույթի կազմկոմիտեն բոլոր մասնակիցներին ապահովում է փորձասենյակով և դահլիճում մեկ փորձի հնարավորություն՝  յուրաքանչյուր փուլից առաջ:

18. Հանձնաժողովը կամփոփի արդյունքները՝ բոլոր մասնակիցներին երեք փուլերում ունկնդրելուց հետո:
19. Մրցույթի տեսագրման, ձայնագրման և ցուցադրման բոլոր իրավունքները պատկանում են մրցույթի կազմկոմիտեին:
4. ՄՐՑՈՒՅԹԻ ՄՐՑԱՆԱԿԱՅԻՆ ՖՈՆԴԸ
20. Մրցույթի հաղթողների համար սահմանվում են հետևյալ մրցանակները (կանանց և տղամարդկանց անհատական)՝
1-ին կարգի 2 մրցանակ

դիպլոմ և 300.0 հազարական դրամ
2-րդ կարգի 4 մրցանակ

դիպլոմ և 250.0 հազարական դրամ
3-րդ կարգի 4 մրցանակ

դիպլոմ և 200.0 հազարական դրամ
Հատուկ մրցանակներ՝
-  ամենաերիտասարդ մասնակիցներին՝ «Հույսի մրցանակ»- 100.0 հազ. դրամ
- Տ. Սազանդարյանի օպերային ստեղծագործությունների երկացանկից՝ լավագույն կատարման համար


                                      100.0 հազ. դրամ
-  լավագույն կոնցերտմայստերի համար


 100.0 հազ. դրամ  
Հատուկ մրցանակներ կարող են սահմանել ստեղծագործական միությունները, հասարակական կազմակերպությունները, անհատ անձինք:

21. 2-րդ փուլի այն մասնակիցները, ովքեր չեն արժանանա մրցանակների, կպարգևատրվեն խրախուսական դիպլոմներով:

22.  Սահմանվում են հատուկ մրցանակներ և դիպլոմներ:
23. Մրցութային հանձնաժողովին իրավունք է վերապահվում անհրաժեշտության դեպքում չշնորհել մրցանակներ:
24. Մրցութային հանձնաժողովի որոշումը վերջնական է:
5. ՄՐՑՈՒՅԹԻ ԾՐԱԳԻՐԸ
1-ին փուլ
25.  17-18-րդ դդ. կոմպոզիտորի արիա.
26.  19-20-րդ դդ. արևմտաեվրոպական կոմպոզիտորի օպերային արիա.
27.  Կոմիտաս՝ հոգևոր կամ ժողովրդական երգ (ընտրությամբ).

2-րդ փուլ
28.  Հայ կոմպոզիտորի օպերային արիա.
29.  19-20-րդ դդ. արևմտաեվրոպական կոմպոզիտորի օպերային արիա.
30. 20-րդ դարի կոմպոզիտորի ռոմանս կամ երգ.
3-րդ փուլ
31. Երկու օպերային արիա, որից մեկը՝ հայ կոմպոզիտորի (ըստ մասնակցի ցանկության):

Արիաներից մեկը՝ սիմֆոնիկ նվագախմբի նվագակցությամբ, մեկը՝ ռոյալի:

                                                           





Ձև 1

ՀԱՅՏ
ՄԵՆԵՐԳԻՉՆԵՐԻ (ԴԱՍԱԿԱՆ ԵՐԳԵՑՈՂՈՒԹՅՈՒՆ) ՀԱՆՐԱՊԵՏԱԿԱՆ 7-ՐԴ ՄՐՑՈՒՅԹԻ

1. Անուն, ազգանուն ---------------------------------------------------------------------------------

2. Ծննդյան թիվը, ամիսը, ամսաթիվը -------------------------------------------------------------------------------------------------------------------------------------------------------------------

3. Կրթությունը ----------------------------------------------------------------------------------------

4. Դասատուի անունը, ազգանունը -------------------------------------------------------------

5. Աշխատանքի կամ ուսման վայրը ------------------------------------------------------------                                    ------ (եթե սովորում է) 
---------------------------------------------------------------------------------------------------------

6. Կոնցերտմայստերի անունը, ազգանունը --------------------------------------------------

7. Բնակության վայր, հեռախոս` ---------------------------------------------------------------------------------------------------------------------------------------------------------------------------

Մրցույթի պայմաններին համաձայն եմ` -----------------------------------------------------------------------------------------------------------------------------------------------------------------------------------------------------

ստորագրություն
«         »--------------------------------- 2016 թ.

                                                                  Մրցույթի  կազմկոմիտե 
� CONTROL ArGrDigsig1 ���

